
GOUVENE CUOMO ANONSE REOUVETI TOULE KAT WVA CONGRESS STREET BRIDGE YO

NY Works Program te Finanse Pwojé Pon ki Konekte Konte Albany ak Rensselaer

Gouvene Andrew Cuomo te anonse jodi a reouveti toule kat vwa Congress Street Bridge yo ki pote
Route 2 sou Interstate 787 ak Hudson River a ant Watervliet nan Konte Albany ak Troy nan Konte
Rensselaer. Pwoje reyablitasyon an te jwenn finansman atrave pwogram NY Works Gouvéene a.

“Mwen kontan anonse reouveti Congress Street Bridge la, youn nan prensipal strikti ki konekte
kominote yo sou Hudson River nan Rejyon Kapital la,” te deklare Gouvené Cuomo. “Pwojé konstriksyon
sa ki dire dezan te bay dyob nan zon yo epi te ankouraje aktivite ekonomik sou toulede bo pon an. Li fini
kouye a, sa vle di moun New York pral gen yon pon ki ofri plis sekirite pou ane kap vini yo.”

Reouvéti sa make finisyon pi fo pati yon pwojé dezan pou ranplase tabliye pon an epi fé lot reparasyon
beton ak feray. De vwa sou pon an ak yon twotwa te femen pandan tout konstriksyon an epi gwo
kamyon te detounen sou Green Island Bridge.

Manm Komisyon New York State Department of Transportation (NYSDOT) lan, Joan McDonald, te di
konsa, “Mwen remesye Gouvéne Cuomo pou pwogram NY Works novate li a, ki pemet nou repare plizye
santén pon atraveé Eta New York. Reyablitasyon sa garanti Congress Street Bridge la pral rete nan bon
eta pandan plizye dizén ane anko.”

Konstriksyon sou Congress Street Bridge la pral kontiye jiska mwa oktob epi ka mande femti vwa chak jou.
Travay la fé pati kontra $19,9 milyon pou ranplase tabliye pon yo sou 11 strikti nan Rejyon Kapital la
atravé pwogram NY Works la. Plis pase $242 milyon nan lajan NY Works te ale nan wout ak pon nan
Rejyon Kapital la.

Egzekitif Konte Albany an, Dan McCoy, te di konsa, “Reouveti Congress Street Bridge la se yon bon

nouvel pou rezidan ak biznis nan Konte Albany. Mwen remésye Gouvené Cuomo pou envestiman li fe
nan pyes enpotan enfrastrikti kominote nou an.”

Egzekitif Konte Rensselaer a, Kathleen M. Jimino, te di konsa, “Yon sistém otowout ki gen sekirite
enpotan pou tout rezidan ak biznis menm jan ak efo nou yo pou n atire nouvo konpayi kap chéche
enstale lakay nou. Mwen felisite Gouvené a pou reyalizasyon pwojé reyisi sa ki ranfose yon vwa
sikilasyon enpotan ant Konte Rensselaer ak Albany, ak tou pou envestisman eta a nan otowout ak pon
eta a atravé NY Works Program lan.”

Majistra Vil Troy la, Lou Rosamilia, te di konsa, “Congress Street Bridge se yon pyés enfrastrikti enpotan
ki te sevi epi kontinye ap sévi bezwen kominote nou an. Mwen remésye Gouveneé Cuomo pou
envestisman sa li fé a epi nou kontan anpil ak reouvéti sa jodi a, nou gen yon pon amelyore ak plis
sekirite pou vil Troy.”

Majistra Vil Watervliet la, Mike Manning, te di konsa “Congress Street Bridge se yon koneksyon esansyél
ant vil nou an ak lot bo Hudson River a. Grasa Gouvené a, non selman konstriksyon sa amelyore sekirite
sou pon an, men tou li pote dyob ak aktivite ekonomik nan zon nou an.”

Pou jwenn enfomasyon sou vwayaj antan reyel, tanpri rele 511 oubyen vizite www.511NY.org. Swiv
NYSDOT sou Facebook nan www.facebook.com/NYSDOT, ak sou Twitter @NYSDOT.

